
SAŽETAK

Cilj studije bio je da se analizira nivo sprinterske sposobnosti, eksplozivnih sposobnosti donjih eks-
tremiteta i specifične izdržljivost igrača u zavisnosti od pozicije u timu (golmani, odbrambeni igrači, 
vezni igrači, napadači) slovačkog fudbalskog nacionalnog tima ispod 21 godine (N=18, golmana n=2, 
odbrambenih igrača n=4, veznih igrača n=7, napadača n=5) tokom kvalifikacija za UEFA Evropskog 
prvenstva ispod 21 godinu 2011. Nivo sprinterskih sposobnosti dijagnostikovana je uređajem Fitro 
Light Gates (FiTRONIC, Bratislava, Slovačka Republika). Kriterijum za procenu nivoa bilo je vrijeme 
dobijeno na distanci od 10 m sa tačnost 0,01 s Nivo eksplozivne sposobnosti donjih ekstremiteta 
dijagnostikovana je uređajem FiTRO Jumper (FiTRONIC, Bratislava, Slovačka Republika). Kriterijum 
za procjenu nivoa eksplozivnosti bila je visina skoka u centimetrima (cm) sa tačnošću 0,1 cm. Izdržljivost 
je dijagnostikovana sa Yo-Yo intervalnim testom oporavka, nivo 2. Kriterijum za procjenu bio je uku-
pno pređena distanca u testu u metrima (m). Razlike u nivoima sprinterske sposobnosti, eksplozivnih 
sposobnosti i izdržljivosti su prepoznate i definisane kao posebni predmet analize.  Nivo sprintertskih 
sposobnosti cijele grupe predstavlja prosječna sposobnost sa vrijednošću 2,21±0,08 s, nivo eksplozivnih 
sposobnosti sa prosječnom vrijednošću visine vertikalnog skoka  od 39,0±4,2 cm i nivo specifične 
izdržljivosti sa prosječnom vrijednošću od 1283±294 m, što znači VO2max.kg-1=62,7±4,0 mlkg-1min-1. 
Posebnim predmetom analize nismo utvrdili bilo kakve značajne razlike u posmatranim parametrima 
između grupa podjeljenih prema poziciji u timu. Značajno niži nivo zabilježen je samo u nivou sprin-
terskih sposobnosti i specifične izdržljivosti kod golmana.

Ključne riječi: ponavljajuća izdržljivost, skakačke sposobnosti, sprinterske sposobnosti,  
vrhunski mladi fudbaleri.

UVOD

Moderni profesionalni fudbal se uglavnom odli- 
kuje dinamikom i stalnim povećanjem brzine igre. 
Možemo se složiti sa Nemec, Štefanak i Silvestrom 
(2005) da eksplozivna snaga, sposobnost brzinske 
snage pokreta i specifična izdržljivost ograničavaju 
kretnu sposobnost u fudbalu. Kondicija prema Bun-
cu (1999) predstavlja 30-40% igračkih sposobnosti. 
Takođe se slažemo se sa izjavom Orendurff  i sara-
dnika (2010), Psotta, Bunc, Netscher, Mahrová i 
Nováková (2006), Reilly (1997), koji kažu da je fudbal 
ponavljajuća aktivnost pokreta koja sadrži veoma 

kratke, obično 1 do 5 sekundi kontinuirane intervale 
izdržljivosti sa visokim do maksimalnim intenzitetom, 
koje smjenjuju intervali izdržljivosti sa nižim intenzi-
tetom ili neaktivnosti u kontinuitetu od 5 do 10 se-
kundi. Little i Williams (2005) u kretne aktivnosti 
visokog intenziteta koje preovladavju u utakmici 
uključuju trkačko ubrzanje, maksimalnu brzinu trča-
nja i agilnost. Bangsbo, Iaia i Krustrup (2007), Ban-
gsbo, Mohr i Krustrup (2006) utvrdili su kod vrhun-
skih igrača 150 do 250 kratkih intenzivnih aktivnosti 
u utakmici. Prema istraživanjima Psotta i saradnika 
(2006) 50-60% svih realizovanih sprinteva je kraće od 
5 m, 75-85% svih sprinteva nije duže od 10 m a pros-

ječna dužina sprinta u jednoj fudbalskoj utakmici je 
9 m. Grasgruber i Cacek (2008) došli su do zaključka 
da je prosječna dužina sprinta 15 m i obično ne veća 
od 30 m, sve ukupno 90 s, što znači 0,8 do 1 km za 
svaku utakmicu. Jovanović, Sporiš, Omrcen i Fioren- 
tini (2011) ističu da je obim trčanja u visokom inten-
zitetu kriterijum za podjelu igrača na vrhunske i 
igrače sa nižim nivoom sposobnosti. Andrzejewski, 
Chmura, Pluta, Strzelczyk i Kasprzak (2012) došli su 
do saznanja da su profesionalni igrači u evropskim 
ligama od svih sprinteva u 90% slučajeva u sprintu 
do 5 s. Prema istraživačima profesionalni igrači po-
stižu značajno veću brzinu u prvih 10 metara sprinta 
u poređenju sa igračima nižih liga  (Grasgruber i 
Cacek, 2008; Psotta i saradnici, 2006). Pored toga 
Mohr, Krustrup i Bangsbo (2003) pokazali su da je 
kod vrhunskih igrača 28 do 58% veća distanca (p<0,05) 
trčanja visokim intenzitetom (>19kmh-1) i sprintom 
u poređenju sa igračima nižih nivoa igranja (trčanje 
visokim intenzitetom = 2.43±0,14 prema 1.90±0,12 
km, sprint = 0,65±0,06 prema 0,41±0,03 km). Hau- 
gen, Tønnessen i Seiler (2012) otkrili su da norveški 
nacionalni fudbaleri i igrači norveške TopLeague 
postižu bolje rezultate sa stanovišta ubrzanja i brzine 
trčanja (p<0,05) od igrača druge lige (razlika 1,0-1,4 
%), treće do pete lige (razlika 3,0-3,8 %), juniorske 
nacionalne reprezentacije (razlika 1,7-2,2 %) i juniora 
(razlika 2,8-3,7 %). Obzirom da je ovo istraživanje 
trajalo više godina (1995-2010, n=939, starost = 
22,1±4,3 godine), autori su imali mogućnost da utvr-
de da su igrači u godinama 2006-2010 bili brži oko 
1-2% na distanci 20 m i razvijali maksimalnu brzinu 
u poređenju sa igračima u godinama 1995-1999 i 
2000-2005.

Prema Psotta i saradnici (2006) aktivni koncept 
napadačke i odbrambene faze igre u sistemu igranja 
primjenjuje se više u savremenom fudbalu. Ovaj 
koncept se odlikuje uključivanjem više igrača u obe 
faze igre. To znači brzo uključivanje grupa igrača u 
tranzicionu fazu iz odbrane u napad i obratno, kretnu 
aktivnost na većem prostoru terena, što se ogleda u 
prostornom kretanju igrača iz različitih grupa i u 
horizonatlnoj i vertikalnoj cirkulaciji u fazi napada. 
Bangsbo je još 1994. godine utvrdio da vezni igrači 
pretrče najveće distance u utakmici; ali ipak distance 
koje trče visokim intenzitetom ne razlikuju se od 
igrača na drugim pozicijama u timu (Bangsbo, 1994). 
Rebelo i saradnici (2012) su pronašli da je nivo izdr-
žljivosti značajno veći kod vrhunskih igrača U19 u 
odnosu na igrače istog uzrasta iz nižih liga. Krustrup 
i saradnici (2006) i Rostgaard, Iaia, Simonsen i Ban-
gsbo (2008) takođe su dokazali značajno viši (p<0,05) 
nivo izdržljivosti u Yo-Yo testu vrhunskih fudbalera 
internacionalca u poređenju sa igračima nižih liga.

Navedena istraživanja ukazuju na činjenicu da je 
veoma potrebno podsticati razvoj sprinterskih i ek-
splozivnih sposobnosti i specifične izdržljivosti u 
procesu fudbalskog treninga. Znamo da je nivo 
sprinterskih i eksplozivnih sposobnosti genetički 
uslovljen i da zavisi od neouro-mišićne koordinacije 
i broja brzih mišićnih vlakana ali je takođe potrebno 
usredsrediti se i na stimulaciju.

METODE

Posmatrana grupa sastojala se od 21 fudbalera 
slovčakog nacionalnog tima ispod 21 godine (N=18, 
golmana n=2, odbrambenih igrača n=4, veznih n=7, 
našadača n=5). Igrači su pripadali timu koji se borio 
u kvalifikacijama za UEFA Evropsko fudbalsko  
prvestvo 2011 ispod 21 godine u Danskoj u sedmoj 
kvalifikacionoj grupi sa U21 nacionalnim timovima 
Hrvatske, Srbije, Norveške i Kipra.

Istraživanje smo napravili 8. oktobra 2009. godine 
u jutarnjim časovima kada se, kao i kod Jančoková 
(2000), može govoriti o prvom dnevnom vrhuncu 
sposobnosti.  Dijagnoza nivoa sprinterskih i eksplo-
zivnih sposobnosti i specifične izdržljivosti izvršena 
je u Národnétréningové centrum (NTC) u Senjecu 
prije kvalifikacionog meča protiv nacionalnog tima 
Kipra za Evropsko fudbalsko prvenstvu ispod 21, 14. 
oktobra 2009. godine u Ahnasu.

Prije dijagnostike fudbaleri su prošli kroz opšte 
zagrijavanje (10 minuta) i brzinsko zagrijavanje (10 
minuta).

Sprinterske sposobnosti su mjerene uređajem 
FiTRO Light Gates (FiTRONIC, Bratislava, Slovač- 
ka Republika) trčanjem na 10 m iz polustojećeg stava 
na fudbalskom terenu sa prirodnom travom. Ispiti-
-vani fudbaler postavljao se na startnu poziciju na 
početku mjerenja i započinjao je sa trčanjem na audio 
signal „hop“ kada je istovremeno startovalo i mjere-
nje u aparaturi mjerenja. Za procejnu je izabran naj-
bolji pokušaj. Eksplozivne sposobnosti mjerene su 
uređajem FiTRO Jumper (FiTRONIC, Bratislava, 
Slovačka Republika) koja se sastojala od kontakta sa 
prekidačem u prostirci na podu koja je pomoću USB 
interfejsa povezana sa računarom. Eksplozivna spo-
sobnost dijagnostikovana je visinom vertikalnog 
skoka sa suprotnim pokretom korištenja zamaha 
rukama (Weineck, 2007). Ispitivani igrači su stajali na 
uređaju u polučučnju sa rukama koje su se kretale 
naprijed i blago savijene, potom su pravili pokret sa 
rukama koje su se dizale nagore sa zamahom i isto-
vremeno su izvođena tri skoka. Skokove su igrači 
trebali napraviti u što kraćem vremenu i što snažnijim 
odrazom, bez savijanja u koljenima i opuštenih kolje-
na. Za procjenu je uziman najbolji od tri skoka.

Za dijagnostiku specifične izdržljivosti koristili 
smo Yo-Yo intervalni test oporavka, drugi nivo (in-
tervalni  Yo-Yo test sa kratkim oporavkom - nivo 2, 
Krustrup i saradnici, 2006). Ispitanici su trčali dis- 
tancu od 40 m ( 2 x 20 m). Oni su se oporavljali re- 
laksiranim trčkaranjem u ograničenom prostoru od 
5 m iza startne linije tačno određeno vrijeme nakon 
svakog ponavljanja. Brzina trčanja i vrijeme oporavka 
bili su pod kontrolom zvučnih signala snimljenih na 
orginalnom CD-u. Test je prekidan kada ispitivani 
fudbaler nije ispunio vrijeme predviđeno za dionicu 
od 40 m dva puta za redom. Rezultat testa bio je 
ukupna pretrčana distanca data u metrima

U istraživanju smo koristili osnovne deskriptivne 
statistčke metode izmjerenih sposobnosti: aritmetič- 
ku sredinu (M), standardnu devijaciju (SD), maksi- 
malnu izmjernu vrijednost (Max) i minimalno izmje- 
renu vrijednost (Min).

Značajnost razlike u sprinterskim i eksplozivnim 
sposobnostima i specifičnoj izdržljivosti određena je 
posebnim predmetom analize. Kriterij značjanosti bio 
je jedna SD. Kada je došlo do razlike u procjeni gru-
pe igrača prema poziciji u timu u minimum oko jedne 
vrijednosti SD uključujući vrijednosti SD u odnosu 
na prosjek sposobnosti i nivoa cijele grupe, tada je to 
smatrano kao predmet značajne razlike.

Kriterij procjene nivoa sprinterskih sposobnosti 
bilo je postignuto vrijeme na 10 m. U istraživanju smo 
procjenjivali nivo sprinterskih sposobnosti sa vreme- 
nom tačnosti od 0,01 s.

Kriterij  procjene nivoa eksplozivnih sposobnosti 
bila je visina skoka u cm sa tačnošću od 0,1 cm. Uređaj 

FiTRO Jumper koristi formulu h = (g x Tf2) / 8 za 
izračunavanje visine skoka. Proizvođač FITRONIC 
s.r.o. garantuje tačnost i pouzdanost uređaja. Napra-
vljena su sertifikovana mjeranja na refleksionoj pro-
stirci u kompaniji KISTLER.

Kriterij procjene specifične izdržljivosti bila je 
ukupno pretrčana distanca u metrima i izračunat 
VO2maxkg-1v mlkg-1min-1 uz pomoć formule  
VO2maxkg-1 = distanca u metrima x 0,0136 + 45,3 u 
skaldu sa istraživanjem Bangsbo, Iaia i Krustrup (2008).

REZULTATI

Prosječan nivo sprinterskih sposobnosti za čitavu 
grupu iznosio je 2,21±0,08 s (Tabela 1). Kada je u 
pitanju predmet posebne analize otkrili smo značajno 
niži nivo samo u grupi golmana u odnosu na pros- 
ječne sposobnosti čitave grupe. Nisu se mogle zapa- 
ziti značajnije razlike ostalih grupa formiranih prema 
poziciji u timu u poređenju sa prosječnim nivoom 
cijele grupe.

Prosječan nivo eksplozivnih sposobnosti cijele 
grupe mjeren visinom skoka iznosio je 39,0±4,2 cm. 
Kada je u pitanju predmet posebne analize nismo 
otkrili značajne razlike u prosječnom nivou cijele 
grupe u poređenju sa prosječnim nivoom eksploziv-
nih sposobnosti ostalih grupa podijeljenih prema 
poziciji u timu (Tabela 2).

Prosječan nivo specifične izdržljivosti cijele grupe 
bio je pretrčanih 1283±294 m u testu, što znači vri-
jednost VO2maxkg-1 = 62,7 ± 4,0 ml.kg-1min-1  (Tabe-
la 3). Kada je u pitanju predmet posebne analize 

TABELA 1
Nivo sprinterskih sposobnosti igrača.

Igrači Prosječno vrijeme 
trčanja na 10 m (s) Rang

Golmani 2,31±0,06 s 5
Odbrambeni igrači 2,25±0,05 s 4
Vezni igrači 2,18±0,10 s 1
Napadači 2,20±0,06 s 2
Čitava grupa 2,21±0,08 s 3

utvrdili smo značajno niži nivo samo u grupi golma-
na u odnosu na prosječne performanse cijele grupe. 
Nismo primjetili značajne razlike kod drugih grupa 
podjeljenih prema poziciji u timu u odnosu na  
prosječni nivo cijele grupe.

DISKUSIJA

Slažemo sa mišljenjem Reilli, Bangsbo i Franaka 
(2000) da fudbaleri  ne moraju da imaju izuzetno 

dobre motoričke sposobnosti, ali moraju da imaju 
odgovarajući visok nivo u svim sposobnostima. Au-
tori Bunc i Psotta (2001) napominju da fiziološke 
predispozicije i norme predstavljaju neophodne 
preduslove za uspjeh na profesionalnom nivou.

Sprinterske i eksplozivne sposobnosti i specifična 
izdržljivost u fudbalu pripadaju sposobnostima koje 
ograničavaju kretne pretpostavke u ostvarivanju vr-
hunskih performansi  na svjetskom nivou pripadaju 
pretpostavkama koje ograničavaju kretanje u dostiza-

nju vrhunskih igračkih vještina na svjetskom nivou. 
Iznenađujuće je da su, s jedne strane, u odnosu na 
individualnu poziciju u timu, vezni igrači u sprinterskim 
sposobnostima postigli najbolje vrijeme (2,18±0,10 
s). Sporiš, Jukić, Ostojić i Milanović (2009) su posma-
trali hrvatske vrhunske fudbalere (N=270) u sezona-
ma 2005/06 i 2006/07 i otkrili da su napadači iskazi-
vali najbolje sposobnosti u sprintu na 5, 10 i 20 m. S 
druge strane, potrebno je istaći da nismo otkrili 
značajnije razlike u nivoima sposobnosti igrača na 
terenu u odnosu na cijelu grupu upoređujući sve 
grupe podijeljene prema poziciji u timu. Pomenuto 
vrijeme naših veznih igrača bilo je bolji samo oko 3,2 
% u odnosu na odbrambene igrače i oko 0,9 % u 
odnosu na napadače. Pronašli smo samo značajno 
niži nivo sprinterskih sposobnosti u grupi golmana 
(2,31±0,06 s) u odnosu na cijelu grupu. Važno je 
primjetiti da ako definišemo utvrđivanja predmeta 
značajnosti sa drugim kriterijumom, kao što je vrije-
dnost presudnog odstupanja, rezultati će biti druga-
čije tumačeni. Taşkin (2008) je došao do sličnih re-
zultata koji nisu pokazali značajne razlike (p>0,05) 
među grupama igrača podijljenih prema poziciji na 
kojoj igraju a nastupaju u profesi- onalnim fudbalskim 
klubovima (N=243). Predmet njegovog istraživanja 
je bilo trčanje u sprintu na 30 m. Takođe slično Ram-
pinini i saradnici (2007) nisu utvrdili značajne razlike 
(p>0,05) između grupa odbrambenih igrača, veznih 
igrača, napadača i golmana u profesionalnom i ama-

terskom fudbalu (N=78, godine = 21,0±4,9) u brzi-
ni trčanja na 30 m.

Malý i saradnici (2011) došli su do zaključka da 
igrači češkog nacionalnog tima U16 (N=23) dostigli 
nivo sprinterskih sposobnosti sa vremenom 1,87±0,10 
s na terenu sa vještačkom travom. Cometti, Maffiu- 
letti, Pousson, Chatard i Maffulli (2001) ustanovili su 
da igrači francuske prve lige (N=29) imaju ostvaren 
nivo sprinterskih sposobnosti u trčanju na 10 m u 
vremenu 1,80±0,06 s na podlozi sa vještačkom travom. 
Dauty, Bryand i Potirion-Josse (2002) otkrili su da 
igrači prve lige (N=20, uzrast = 23,5±3,7 godina) iz 
francuskog tima FK Nant takođe postigli prosječnu 
sposobnost u trčanju na 10 m od 1,82±0,08 s na 
podlozi sa vještačkom travom. Strudwick, Reilly i 
Doran (2002) utvrdili su da igrači iz engelskih timova 
Premijer lige (N=19, uzrast = 22.0±2.0 godina) do- 
stižu prosječnu sposobnost u vremenu 1,75±0,08 s. 
Wisløff, Castagna, Helegerud, Jones i Hoff  (2004) 
pokazali su da norveški igrači iz vrhunskog tima FK 
Rosenborg iz Trondhajma (N=17, uzrast = 25,8±2,9 
godina) dostižu nivo sprinterskih sposobnosti sa 
vrijednošću 1,82±0,30 s. Mjerenje je izvedeno sa 
dvoranskim patikama na parket podlozi. U našem 
istraživanju otkrili smo nivo sprinterskih sposobnosti 
na utčanju na 10 m u vremenu 2,18±0,10 s. Na po- 
stignuto vrijeme uticala je činjenica da su igrači, u 
našem istraživanju, startovali na zvučni signal. S jedne 
strane, na finalni rezultat u našem testu uticala je 

TABELA 2
Nivo skakačkih sposobnosti igrača.

Igrači Vertikalni skok sa suprotnim 
kretanjem ruku (cm) Rang

Golmani 39,2±4,0 cm 3
Odbrambeni igrači 39,6±5,4 cm 2
Vezni igrači 38,0±3,8 cm 5
Napadači 39,9±4,8 cm 1
Čitava grupa 39,0±4,2 cm 4

TABELA 3
Nivo ponovljene izdržljivosti igrača.

Igrači Broj pretrčanih  
metara u testu

Vrijednost  
VO2maxkg-1 Rang

Golmani 900±85 m 57,5±1,1 ml.kg-1min-1 5
Odbrambeni igrači 1345±126 m 63,5±2,7 ml.kg-1min-1 1
Vezni igrači 1343±352 m 63,5±4,8 ml.kg-1min-1 2
Napadači 1304±288 m 63,0±3,9 ml.kg-1min-1 3
Čitava grupa 1283±294 m 62,7±4,0 ml.kg-1min-1 4

brzina reakcije jer ona postoji i u uslovima igre. S 
druge strane, važno je napomenuti da većina stimu- 
lusa u igiri ima vizuelni karakter. Takođe, potrebno je 
nagalasiti da je nivo brzine trčanja pod uticajem teh-
nike trčanja.

U odnosu na eksplozivne sposobnosti nismo 
utvrdili značajnije razlike pojedinačnih grupa podje-
ljenih prema poziciji u timu u poređenju sa cjelokupnom 
grupom. Spoznali smo da su napadači dostigli najvi-
ši nivo (39,9±4,8 cm). Istraživanje Sporiš i saradnici 
(2009) je u korespodenciji sa našim istraživanjem 
koje je otkrilo da su napadači postigli najviši nivo 
eksplozivnih sposobnosti u odnosu na sve ostale 
igrače na terenu. Generalno Ibid istraživanje je usta-
novilo najviši nivo ekplozivnih sposobnosti kod 
golmana. U našem istraživanju eksplozivna spo- 
sobnosti napadača bila je veća oko 0,8 % u odnosu 
na odbrambene igrače, oko 1,6 % u odnosu na gol-
mane i oko 4,8 % u odnosu na vezne igrače.  U dru-
gom istraživanju Lago-Peñas, Lago-Ballesteros i Rey 
(2011) našli su da su mladi fudbaleri (N=321, uzrast 
= 15,63±1,82 godina) ostvarili najbolje sposobnosti 
u vertikalnim skokovima u grupama golmana i cen-
tralnih odbrambenih igrača.  Boone, Vaeyens, Steya-
ert, Vanden Bossche i Bourgois (2012) ustanovili su 
da su odrasli igrači (N=289) u šest timova belgijske 
Pro League postigli prosječnu sposobnost (skok iz 
čučnja = 40,7±4,6 cm i skok sa suprtnim kretanjem 
ruku = 43,1±4,9 cm). Obzirom na podjelu igrača u 
grupe prema pozicijama u timu golmani i centralni 
odbrambeni igrači ostvarili su najbolje rezultate u 
odnosu na grupu svih odbrambenih igrača, veznih 
igrača i napadača što je u skladu sa rezultatima istra-
živanja Lago-Peñas et al. (2011). Haugen i saradnici 
(2012) ustanovili su da norveški igrači uključujući 
seniorski i juniorski nacionalni tim (N=939, uzrast = 
22,1±4,3 godine) u godini 1995-2010 su postizali 
značajno manji učinak (p<0,05) u vertikalnim skoko-
vima u grupi veznih igrača u poređenju sa drugim 
grupama podijeljenih prema pozicijama u timu. Gil, 
Ruiz, Irazusta, Gil i Irazusta (2007) navode da napa-
dači posjeduju najviše sposobnosti u svim posmatra-
nim parametrima izdržljivosti, brzine, agilnosti i 
skoka. Autori napominju da nisu ispitivali vrhunske 
mlade fudbalere (N=241, uzrast = 17,31±2,64 godi-
ne). Wisløff, Helgerud i Hoff  (1998) ustanovili su da 
su igrači iz vrhunske norveške lige imali značajno 
viši nivo eksplozivnih sposobnosti u grupi odbram-
benih igrača i napadača u odnosu na grupu veznih 
igrača. Mujika, Santisteban, Impellizzeri i Castagna 
(2009) nisu utvrdili razliku (p>0,05) u visini vertikal-
nog skoka između vrhunskih fudbalera seniora i vr-
hunskih mladih fudbalera. Gissis i saradnici (2006) 

poredili su sposobnosti mladih fudablera (N=54) 
podjeljenih u grupe: fudbaleri mlade reprezentacije 
Grčke, kvalitetni mladi fudbaleri i fudbaleri rekreativ-
ci. U odnosu na vertikanu skočnost ustanovljena je 
razlika (p<0,05) između nacionalne fudbalske selek-
cije i ostalih grupa. Razlika između kvalitetnih mladih 
fudbalera i fudbalera rekreativaca nije ustanovljena. 
Kalapotharakos i saradnici (2006) upoređivali su tri 
ekipe (N=19, uzrast = 26±4 godine, N=15, uzrast = 
24±4 godine, N=20, uzrast = 23±3 godine) grčke 
Super lige uzimajući u obzir nekoliko antropomtrijskih 
parametara i stanja. Oni su došli do zaključka da je 
tolerancija na laktate, izokinetička moć ekstenzora 
koljena i vertikalna skočnost pokazala veće vrijedno-
sti (p<0,05) kod tima koji je spadao u tri vodeće 
ekipe Super lige u poređe- nju sa vrijednostima po-
smatranih timova koji su bili u grupi među poslednje 
plasiranim timovima. Wong i Wong (2009) spoznali 
su da azijski mladi igrači (N=16, uzrast = 16,2±0,6 
godina) su ostvarili manji učinak u vertikalnim sko-
kovima u poređenju sa evropskim i afričkim igračima. 
U drugoj studiji Arnason i saradni- ci (2004) otkrili 
su da visina skoka vrhunskih islandskih fudbalera 
iznosi SJ = 37,8 cm and CMJ = 39,4 cm. Casajüs 
(2001) je istraživanjem utvrdio da visina skoka špan-
skih vrhunskih timova (N=15) je iznosila SJ = 39 cm, 
a CMJ uz korišćenje ruku = 47,8 cm.

Kada su u pitanju zahtjevi igre, visok nivo eksplo-
zivnih sposobnosti predstavlja prednost u individu-
alnim duelima u vazduhu ali, takođe, i u trčanju što 
je potvrdilo i istraživanje Wisløff  i saradnika (2004), 
a koje je ustanovilo značjane korelacije između sprin-
ta na 10 i 30 m i vertikalnih skokova vrhunskih fud-
balera međunarodne klase (N=17, uzrast = 25,8±2,9 
godina).

Specifična izdržljivost dijagnosticirana sa Yo-Yo 
intervalnim testom oporavka, nivo 2. Bradley i sara- 
dnici (2011) naveli su korelaciju (p<0,05) između re-
zultata ovog testa i pretrčane distance u visokom in-
tenzitetu (R=0,58) i ukupno pretrčane distance (R=.74). 
Za tumačenje utvrđenog nivoa ponavljajuće izdržlji-
vosti mladih fudbalera iz naše grupe neopho- dno je 
vidjeti rezultate istraživanja Bangsbo, Iaia i Krustrup 
(2008) da sposobnosti u Yo-Yo intervalnom testu 
oporavka rastu sa godinama mladih sportista. Na 
jednoj strani kada se upoređuju nivoi specifične izdr-
žljivosti, na pojedinim pozicijama u timu, odbrambe-
ni igrači postigli su najbolje rezultate (1345±126 m). 
S druge strane, neophodno je reći da nismo utvrditi 
značajne razlike prilikom poređenje grupa podeljenih 
prema poziciji u timu u odnosu na igrače na terenu i 
cijelu grupu. Pomenuti nivo specifične izdržljivosti 
naših odbrambenih igrača bila je veća samo oko 0,2 

% u odnosu na napadače i oko 3,1 % u odnosu na 
vezne igrače. Otkrili smo značajno niži nivo sposob-
nosti golmana sa vrijednošću od 900±85 m u Yo-Yo 
testu u poređenju sa nivoom čitave grupe. U našem 
istraživanju sve grupe igrača imale su adekvatnu vri-
jednost u poređenju sa preporukama Veinecka (2007). 
On navodi da je prosječna vrijednost 1059 m za 
profesionalne igrače na međunarodnom nivou. Ban-
gsbo i saradnici (2008) odredili su vrijednost 1260 m 
za najviši nivo igrača, što se odnosi na prosječan nivo 
kod igrača na svim pozicijama sa izuzetkom golmana. 
Prema istraživanjima Bunc (1999) rezultati su zado-
voljavajući za čitavu grupu. On navodi VO2maxkg-1 

igrača svjetske klase u vrijednosti 60 mlkg-1min-1 pri 
čemu prosječna vrijednost naše grupe je 62.7±4.0 
mlkg-1min-1 uključujući i gomane.

Takođe je potrebno nglasiti i ograničenja sprove- 
denog istraživanja. Predmet istraživanja je sprinterske 
sposobnosti trčanjem na 10 m i i nespecifičan test 
eksplozivnih sposobnosti. Sposobnosti direktnog 
sprinta i vertikalni skok u uslovima izolovanim iz 
stvarne igre su samo određeni preduslovi, jer vještine 
u igri fudbalera su pod uticajem promjenljivih speci- 
fičnih uslova i stvarnih zahtjeva igre. Specifične kretne 
sposobnosti dolaze do izražaja sa promjenom fre-
kvencije, promjenom dužine koraka i takođe pro- 
mjene u pravcu trčanja pošto je igrač prinuđen da 
neprestano prilagođava svoje kretanje na terenu na 
osnovu percepcije spoljnih uslova. To je i saradnja sa 
saigračima, na primjer, percepcija protivnika i reali- 
zacija u sprintu sa loptom. Kao i kod šutiranja, igrač 
je primoran da prilagodi tehniku sprinta prije šuta. 
Svi ovi razlozi mogu se uzeti u obzir pri kreiranju 
specifičnih terenskih testova u budućnosti koji će 
biti validni za sprinterske i eksplozivne sposobnosti i 
moći će se uporediti sa testovima koji su predstavlje-
ni u ovom istraživanju. Neponovljeno testiranje je 
takođe određeno ograničenje a time se postavlja i 
pitanje pouzdanosti. Neponovljeno mjerenje može 
da bude pod uticajem spoljnih uslova ali takođe i 
nedostupnost ispitivane osobe. Međutim, mi smo se 
morali prilagoditi ograničenom vremenu i mogućno- 
sti organizovanja testiranja u rasporedu nacionalnog 
U21 fudbaskog tima.

Uprkos navedenim ograničenjima istraživanje 
može da bude inspiracija za kondicione i sportske 
trenere fudbalskih timova da bi se otkrile i otklonile 
slabosti njihovim mladih igrača, posebno pri kondi- 
cionom treningu u pripremnom periodu i individual- 
nom treningu u skaldu sa rezultatima dijagnostike 
tokom cjelokupnog godišnjeg ciklusa treninga. Iznije- 
ti podaci mogu da posluže kao određena norma ili 
standard za vrhunske mlade fudbalere sa stanovišta 
nivoa ispitivanih kretnih sposobnosti. Rezultati is- 

traživanja mogu biti vrijedan materijal za naučnike, 
ali i za trenere, stručnjake i, takođe, i osobe koje in- 
teresuje fudbal

ZAKLJUČAK

Prosječan nivo sprinterskih sposobnosti igrača 
slovačke nacionalne fudbalske reprezentacije spod 21 
godine bio je 2,21±0,08 s. Posebna analiza predmeta 
pokazala je da ne postoji značajna razlika upoređujući 
nivo sprinterskih sposobnosti u grupama igrača na 
terenu. Najviši nivo sprinterskih sposobnosti otkriven 
je kod grupe veznih igrača sa vrijednošću 2,18±0,10 
s, onda grupa napadača sa vrijednošću 2,20±0,06 s i 
odbrambeni igrači sa vrijednošću 2,25±0,05 s. Grupa 
golmana postigla je značajno niži nivo sprinterskih 
sposobnosti sa vrijednošću 2,31±0,06 s.

Prosječan nivo eksplozivnih sposobnosti igrača 
čitave grupe ukazuje na vrijednost vertikalnog skoka 
od 39,0±4,2 cm. Nismo pronašli nikakve razlike iz-
među grupa podjeljenih prema poziciji u timu s ob-
zirom na poseban predmet analize. Najviši nivo ek-
splozivnih sposobnosti otkriven je u grupi napadača 
sa vrijednošću skoka 39,9±4,8 cm, potom grupa 
odbrambenih igrača sa vrijednošću 39,6±5,4 cm, 
golmani sa vrijednošću 39,2±4,0 cm i vezni igrači 
38,0±3,8 cm.

Prosječan nivo specifične izdržljivosti igrača čita-
ve grupe iskazana je vrijendošću 1283±294 m što 
znači da je vrijednost VO2maxkg-1  = 62.7±4.0 mlkg 
-1min-1. Nije ustanovljena značajna razlika u poređenju 
nivoa specifične izdržljivosti među grupama igrača na 
terenu sa stanovišta posebnog predmeta analize. 
Najviši nivo specifične izdržljivosti je ustanovljen kod 
odbrambenih igrača sa vrijednošću 1345±126 m tr-
čanja u Yo-Yo testu, što znači VO2maxkg-1 = 63.5±2.7 
mlkg-1min-1, onda kod veznih igrača 1343±352 m, što 
iznosi VO2maxkg-1 = 63.5±4.8 mlkg-1min-1. Onda 
slijedi grupa napadača sa vrijednošću VO2maxkg-1 = 
63.0±3.9 mlkg-1min-1. Značajno niži nivo ponavljajuće 
izdržljivosti ustanovljen je smo kod grupe golmana 
sa vrijednošću 900±85 m, što iznosi VO2maxkg-1 = 
57.5±1.1 mlkg-1min-1.

